
ítróttur
B68 hevur tapt allar seks útidystirnar. Tað, sum er 
merkisvert, er, at teir ikki so frægt sum skutu eitt 
mál fyrr enn seinasta leikumfarið. Á heimavølli 
er B68 tó ikki lætt at knógva. Fimm ferðir út av 
níggju møguligum hava teir fingið stig við sær.

Visti tú at Skála er tað at teimum trimum botn­
liðunum, ið hevur latið minst mál ígjøgnum. Hinvegin 
hevur Skála einans megnað at skorað 9 mál í teimum 
fyrstu 15 dystunum og tískil er Skála tað liðið, av 
teimum trimum botnliðunum, ið hevur ringast málmun.

Pætur Albinus

Tað hevur ikki verið lætt hjá 
uppflytarunum úr B68, sum 
undan kappingarárinum 
vórðu spáddir at fáa tað 
trupult í Effodeildini. Fyrsta 
sigurin fingu teir ikki fyrr 
enn í 6. umfari, og bara ein 
afturat síðani tá og tveir 

samanlagt hevur ikki verið 
nóg mikið fyri liðið, sum er 
endað undir niðurflytingar­
strikuni.

Undan kappingarárs­
byrjan var tað greitt, at B68 
hevði tørv á at leita sær 
styrk. Jann Ingi Petersen 

var ein góður styrkur at fáa 
tíðliga í tilgongdini, men tað 
vísti seg, at tað gekk striltið 
at fáa útvegað sær neyðugu 
leikararnar. Hetta hevur 
ført við sær, at fleiri onnur 
feløg hava verið væl meiri 
tilvitað um sín leikarahóp og 

sína ætlan væl fyrri, og vóru 
komin longri í tilgongdini.

Hetta hevði sínar avleið­
ingar. At liðið bara hevur 
fingið tveir sigrar í 16 dystum 
sigur nógv, um ikki alt, og 
gevur okkum bert møgu­
leikan at gita, hvar hundurin 
liggur grivin.

Eitt gott boð er, at B68 – 
kanska fram um øll onnur 
í Effodeildini – hevur verið 
leitandi. Leitandi eftir røttu 
uppstillingini, leitandi eftir 
røttu ætlanini. Leikarar 
hava verið royndir á nógvum 
ymiskum plássum. Kortini 
hava av tí sama verið væl 
blandað – kanska ov væl, tí 
reyði tráðurin er trupul at 
fáa eyga á.

albinus@sosialurin.fo

André Olsen

Hóast tað til tíðir hevur sæð 
svart út hjá Skálamonnum 
í ár, er vónin til at yvirliva 
ljósari nú, enn fleiri ferðir 
áður í kappingarárinum. 
Skálamenn eru nýggir í 
bestu deildini og hava í fleiri 
førum fingið lærustrikur. 

Liðið hevur í tveimum førum 
roynt at tapt stórt móti NSÍ, 
hóast teir í fyrra dystinum 
høvdu fleiri møguleikar at 
fáa mál. Hinvegin hevur 
Skála víst seg sum eitt 
heimalið, ið tey flestu liðini 
hava trupulleikar av. Sigurin 
í seinasta umfarinum móti 
KÍ var tann fyrsti hjá Skála 
í ár, men fyrr í hálvuni 

hava lið sum Víkingur, EB/
Streymur og ÍF havt stórar 
trupulleikar á Skála.

At Skála hevur fleiri 
kvikar leikarar frameftir 
vøllinum, ger tað, at Skála 
altíð er ein hóttan til 
skjótálop. Brian Jacobsen 
og Ólavur Mikkelsen eru 
toppskjúttar á liðnum hjá 
Skála. Teir hava báðir fingið 

3 mál í part. Harafturat 
hevur Jákup Johansen 
– sum í fjør og fyrraárið 
hevði tað trupult við at fáa 
spælitíð á liðnum hjá ÍF, 
eisini verið hollur leikari í 
tí framrættaða partinum av 
spælinum hjá Skála. 

Skálamenn fingu í 
næstseinasta dystinum 
áðrenn steðgin, nýggjan 
venjara. Fyrrverandi 
venjarin, Eliesar Olsen 
takkaði fyri seg, tí tíð og 
orka ikki var til staðar. 
Nýggur í venjarasessinum 
hjá Skála er Pauli Poulsen, 
sum fyrr í kappingarárinum 
hevur verið hjálparvenjari 
hjá KÍ. Pauli kennir væl 
liðið hjá Skála og er í sínum 
fyrstu tveimum dystum enn 
ósigraður.

Ríður um snarið á Toftum

Vónin livir á Skála

Kristian Joensen

Jóhan Dávur Højgaard     Ovi Brim

Kristian A. Andreassen     Bjarki Johannesen 

Andrias á Líknargøtu  Jann Ingi Petersen

Hákun Edmundsson             Mads Rosenberg

Óli H. Olsen    Jónleif Højgaard

Mark Ryutin

Pætur D. Jacobsen  Petur Pauli Mikkelsen

Jákup Jacobsen                    Teitur R. Joensen

Andras Fredriksberg   Ólavur Mikkelsen

Holgar Durhuus                      Jákup Johansen
Edvin Jacobsen

Brian Jacobsen

Uppflytararnir úr B68 skulu ansa sær, um teir ikki skulu fáa 
handað eina returbillett til 1. deild. Bæði í uppstilling og 
spæliætlan hava teir verið leitandi, men nú tað av álvara fer 
at ríða um snarið, eru teir møguliga við at fóta sær

At Skálamenn í seinasta dystinum áðrenn summarsteðgin 
fingu sín fyrsta sigur í ár, hevur birt ljós í aftur vónina til at 
yvirliva í Effo-deildini í ár. Harafturat er nýggi Skála venjarin, 
Pauli Poulsen, enn ósigraður sum venjari hjá Skála

Jann Ingi Petersen
Snúningsdepilin á miðvøllinum hevur verið við í øllum dystunum og er tann 
leikarin, sum hevur best evni bæði fram- og aftureftir vøllinum. Umframt at 
hann telist ímillum teir royndastu á liðnum, so gongur hann eisini á odda tá ið 
tað skal stríðast – nakað, sum eitt botnlið sum B68 hevur stóran tørv á. Gaman 
í hevur hann einans skotið eitt mál, men hann er bindiliður ímillum fremstu og 
aftastu ketu, og hevur hann flestu eginleikarnar, ið B68 hevur stóran tørv á og 
ikki ráð at missa.

Mark Ryutin
Russiski málverjin hjá Skála hevur í fleiri dystum víst, at Skálamenn hava verið 
hepnir við at fingið fatur á russiska málverjanum. Hóast einstakar dystir, har 
fleiri mál eru komin ígjøgnum, hevur russiski málverjin verið ein fongur fyri liðið 
hjá Skála. Mark Ryutin eigur eisini sín leiklut í, at Skála er tað liðið, av teimum 
trimum botnliðunum, ið hevur latið minst mál ígjøgnum. 

Kvikleiki hjá Óla Højgaard Olsen hevur verið avgerandi fyri flest skaptu vanda
støðum og nógvum málum. Hann hevur skotið seks mál. Eginleikin at tuska 
undan mótstøðuleikarum verður avgerandi, nú B68 hevur fyri neyðini at fáa 
fleiri stig og helst skal skjóta fleiri mál. Nú kappingin eldist og fleiri lið hava 
evropeiskar uppgávur, skal hann vera fúsur og revsa troyttar verjur.

Tað verður ein tung og hørð seinna hálva, har hvør dystur er ein dystur um at 
yvirliva. Men fyrsti sigurin, ger tað, at vónin til Effo-deildar fótbólt á Skála, 
nokk ongantíð hevur verið størri í hesum kappingarárinum, enn hon er júst nu. 
Harafturat hevur tað nógv at siga fyri Skála, at ein so royndur leikari sum Pauli 
G. Hansen, nú hevur valt at taka skógvarnar av aftur hillini.

B68: 4-4-2

Skála: 4-5-1

fyrra hálva fótbóltur


